
A Xunta de Goberno Local do Concello de Lugo, na sesión ordinaria celebrada en data 24
de xaneiro de 2024, acordou a aprobación das seguintes bases de selección:

“BASES DO PROCESO SELECTIVO PARA A CONTRATACIÓN LABORAL TEMPORAL
DUN AXENTE LOCAL DE INNOVACIÓN”.-

1º OBXECTO DA CONVOCATORIA: 

O  obxecto  da  presente  convocatoria  é  a  contratación  temporal  dun/dunha
Axente Local de Innovación, a tempo completo, asimilable a un Grupo B, co fin
de desenvolver as seguintes funcións:  

- Desenvolvemento de proxectos de innovación dixital no Concello de Lugo e no
tecido empresarial lucense.
- Preparación e licitación de proxectos de compra pública de innovación.
- Fomento do emprendemento tecnolóxico e social no  municipio de Lugo.
-  Desenvolvemento  e  posta  en  marcha  de  plans  de  sosteñibilidade,  aforro
enerxético ou economía circular.
- Participar en proxectos europeos relacionados coa transformación dixital e a
innovación.
- Atracción de talento (Universidades, Centros Integrados de Formación, AFDs,
Obradoiros  de  Emprego,  Programas  experimentais,  Escolas  de  negocios,
Centros tecnoloxicos, etc.)
- Axuda á captación de fondos europeos en proxectos de transformación dixital.
- Proxectos e tarefas que en materia de innovación lle sean encomendados polo
Concello de Lugo.

A contratación laboral  realizarase con carácter  temporal,  a  tempo completo,
polo período que abrangue dende o 20 de febreiro ata o 31 dicembre de 2024,
prorrogable anualmente, pero sólo para o suposto de que se siga percibindo,
por  este  Concello,  a  subvención  do  Ministerio  de  Ciencia  e  Innovación
(CONCESIÓN  DIRECTA  DE  SUBVENCIÓNS  DESTINADAS  Á  COFINANCIACIÓN  DA
INCORPORACIÓN OU MANTENMENTO,  NO SEU CASO,  DE AXENTES LOCAÍS DE
INNOVACIÓN POR PARTE  DOS CONCELLOS DAS CÍDADES MEMBROS DA REDE
INNPULSO), para sufragar dita contratación.

2º   REQUISITOS  DOS/AS ASPIRANTES  :

Os/as aspirantes deberán reunir os requisitos que a continuación se sinalan
na data de finalización do prazo de presentación de instancias, tendo en conta
que  no  prazo  de  corrección  de  defectos  unicamente  poderá  corrixirse  o
requisito de non presentación do DNI e da titulación. Para proceder á referida
corrección de defectos, darase un prazo de dous días hábiles, a contar desde o
día seguinte á publicación da lista provisional de candidatos admitidos.

Para ser admitido a esta convocatoria, os aspirantes deberán reunir, na data na
que finalice o prazo de presentación de instancias, os seguintes requisitos:

I.- Ser español ou nacional dos demais estados membros da Unión Europea.
Así mesmo, poderán participar no proceso selectivo os estranxeiros que
reúnan  a  condición  de  cónxuxes  de  españois  ou  de  nacionais  doutros
estados membros da Unión Europea, sempre que non estean separados de
dereito, e os seus descendentes e os do seu cónxuxe menores de 21 anos
ou maiores que vivan ás súas expensas. As mesmas regras aplicaranse, se
é  o  caso,  ás  persoas  incluídas  no  ámbito  de  aplicación  dos  tratados
internacionais  celebrados  pola  Comunidade  Europea  e  ratificados  por
España, nos que sexa de aplicación a libre circulación de traballadores.

II.- Estar en posesión dalgunha das seguintes titulacións, correpondentes a
Ciclos  superiores  de:  “TÉCNICO  SUPERIOR  EN  ADMINISTRACIÓN  DE
SISTEMAS INFORMÁTICOS EN RED”, “TÉCNICO SUPERIOR EN DESARROLLO
DE  APLICACIONES  WEB”  e/ou  “TÉCNICO  SUPERIOR  EN  DESARROLLO  DE



APLICACIONES  MULTIPLATAFORMA”,  ou  equivalentes  (da  antigua
Formación profesional de 2º grado).

III.-  Ter  cumpridos  dezaseis  anos e non exceder,  se é o caso,  da idade
máxima de xubilación forzosa.

IV.- Non ter sido separado mediante expediente disciplinario do servizo de
calquera das administracións públicas ou dos órganos constitucionais ou
estatutarios das comunidades autónomas, nin atoparse en inhabilitación
absoluta  ou  especial  para  empregos  ou  cargos  públicos  por  resolución
xudicial. No caso de ser nacional doutro Estado, non atoparse inhabilitado
ou en situación equivalente nin ter sido sometido a sanción disciplinaria
ou equivalente que impida, no seu Estado, nos mesmos termos o acceso ó
emprego público.

V.- Non padecer enfermidade ou defecto físico que impida ou menoscabe o
normal exercicio da función.

3º   ÁMBITO DE PUBLICIDADE  :
O anuncio de convocatoria farase público no BOP da Provincia de Lugo, no
Taboleiro  de  Anuncios  do  Concello  de  Lugo:
https://www.lugo.gal/portal/tablonanuncios,  e  na  web  municipal:
www.concellodelugo.gal   

Os  sucesivos  anuncios  derivados  da  presente  convocatoria  e  do  proceso
selectivo, publicaranse no Taboleiro de Anuncios do Concello de Lugo e na
web municipal.

4º   PRAZOS E REQUISITOS DE FORMA NA PRESENTACIÓN DE INSTANCIAS:  

Prazo de presentación de instancias: será de  oito días hábiles, contados a
partir do día seguinte á publicación desta convocatoria no Boletín Oficial da
Provincia de Lugo. 

Lugar de presentación:  a presentación de instancias realizarase no Rexistro
Xeral do Concello ou na forma establecida no artigo 16 da Lei 39/2015, de 1
de  outubro  do  procedemento  administrativo  común  das  Administracións
Públicas. As instancias dirixiranse á Excma. Sra. Alcaldesa do Excmo. Concello
de Lugo, e nelas farase constar expresa e detalladamente acemáis dos datos
persoais do solicitante, que se reúnen todos e cada un dos requisitos esixidos
na base 2ª.

Documentación que hai que presentar xunto coa instancia. As instancias terán
que vir acompañadas dos seguintes documentos:

a.- Fotocopia  do DNI
b.- Fotocopia da titulación esixida.
c.-Fotocopia de toda a documentación que poida serlle puntuada neste

proceso.

5º SISTEMA DE SELECCIÓN:

Consistirá en dúas fases:

A) PROBAS (máximo 13 puntos).- 

Realización das seguintes probas:

PRIMEIRO.- Proba de carácter teórico práctico que consistirá na realización, nun
período máximo de 75 minutos, dun suposto teórico práctico que formulará o
Tribunal sobre a aplicación do temario. Esta proba será puntuada cun máximo



de 13 puntos, debendo o persoal aspirante acadar un mínimo de 6,5 puntos
para superala.

Esta  proba  será  determinada  polo  Tribunal  inmediatamente  antes  da  súa
celebración.

Temario:

1.- A innovación aplicada ao sector público e privado. Concepto e principios. 
2.- Innovación pública aplicada ao ámbito local: metodoloxías e experiencias en
España. 
3.- Compra Pública de Innovación. Compra pública de tecnoloxía innovadora. 
4.- A Rede Innpulso. Obxectivos. Órganos de goberno. Grupos de traballo. 
5.- Solucións tecnolóxicas nas organizaciones empresariais.
6.- Lei Orgánica 3/2018, de 5 de decembro, de protección de datos persoais e
garantía dos dereitos dixitais. Dereitos das persoas. Responsable e encargado
do tratamento de datos.

SEGUNDO.-  Coñecemento  da  Lingua  Galega.-  Esta  proba  unicamente  será
obrigatoria  para  o  persoal  aspirante  que  non  acredite  o  título  de
perfeccionamento da lingua galega ou a validación correspondente, ou estar en
posesión do Celga 4. O exercicio de galego para os/as aspirantes que deban
realizar a proba de coñecemento do idioma galego cualificarase como apto ou
non apto. Os que non o superen quedarán excluídos do proceso selectivo.

O aspirante non supere esta fase non pasará á seguinte.

B) CONCURSO.- (máximo 10 Puntos)
Baremo de méritos: non terá carácter eliminatorio nin poderá terse en conta
para superar as probas da fase de oposición. O baremo de méritos fíxase do
seguinte xeito:

Baremo de méritos:
a) Experiencia profesional, ata un máximo de 4 puntos:

 Servizos  realizados  no  memo  posto  ou  similar,  con  algunha  das
titulacións  que  se  esixen  no  posto  que  se  convoca  (Base  2ª  II) na
Administración Local, e referidos ós últimos 10 anos: 0,051 por cada
mes  completo  ou  fracción  superior  a  15  días.  Para  acreditar  estes
traballos  os  interesados  deberán  presentar  unha  certificación  da
Administración  de  que  se  trate  -excepto  aqueles  aspirantes  que
traballaron no Concello de Lugo, os cales unicamente terán que facelo
constar na súa instancia de participación no proceso selectivo e non
terán  que  presentar  a  certificación  a  que  fai  referencia  este
parágrafo-, onde conste o tempo traballado na categoría á que se opta,
así  como copia compulsada do nomeamento ou contrato de traballo
subscrito para o efecto. De non presentarse a citada documentación,
ou si se presenta outra diferente á aquí referida, a cualificación nesta
alínea será de 0 puntos. 

 Servizos  realizados  no  mesmo  posto  ou  similar,  con  algunha  das
titulacións que se esixen no posto que se convoca (Base 2ª II) noutra
Administración Pública, e referidos ós últimos 10 anos: 0,025 por cada
mes  completo  ou  fracción  superior  a  15  días.  Para  acreditar  estes
traballos  os  interesados  deberán  presentar  unha  certificación  da
Administración de que se trate,  onde conste o tempo traballado na
categoría á que se opta, así como copia compulsada do nomeamento
ou contrato de traballo subscrito para o efecto. De non presentarse a
citada  documentación,  ou  si  se  presenta  outra  diferente  á  aquí
referida, a cualificación nesta alínea será de 0 puntos.

 Servizos  realizados  no  mesmo  posto  ou  similar,  con  algunha  das
titulacións  que  se  esixen  no  posto  que  se  convoca  (Base  2ª  II)  na
empresa privada,  e referidos  ós últimos 10 anos:  0,012 puntos  por



mes. Para acreditar estes traballos os interesados deberán presentar a
vida laboral,  onde conste o tempo traballado na categoría á que se
opta,  así  como copia  compulsada  do  contrato  de  traballo  subscrito
para o efecto. De non presentarse a citada documentación ou si  se
presenta outra diferente a aquí referida, a cualificación nesta alínea
será de 0 puntos.

b) Titulación: 

Pola titulación académica que se posúa, computarase unicamente o título de
maior nivel dos alegados e ata un máximo de 2 puntos. Non será puntuada a
titulación esixida para a praza a que se opta:
A) Título de doutor/a: 2 puntos. 
B) Titulo de máster universitario: 1,75 
C)  Título  de  licenciado/a,  graduado/a,  arquitecto/a,  enxeñeiro/a  ou
equivalente: 1,5 puntos 
D) Titulo de Diplomado/a ou Enxeñeiro/a técnico ou Arquitecto técnico/a ou
equivalente: 1 puntos

c) Formación: 

Por cursos relacionados coa actividade que se vai desenvolver,  impartidos
pola Administración ou homologados, ata un máximo de 2 puntos. Os cursos
que, a xuízo do tribunal, non estean debidamente acreditados ou non teñan
relación coas funcións propias da praza, non serán puntuados:

 Menos de 15 horas: 0 puntos
 De 15 a 39 horas: 0,10 puntos
 De 40 a 79 horas: 0,20 puntos
 De 80 a 159 horas: 0,40 puntos
 Más de 160 horas: 0,75 puntos.

   
     d) Inscrición, como demandante de emprego, ata un máximo de 1 punto:

Pola  inscrición  como  demandante  de  emprego  nos  últimos  tres  anos,  cun
máximo de 1 punto: 0,10 puntos por cada mes completo. Os aspirantes deberán
presentar  unha  certificación  expedida  polo  INEM,  acreditativa  da  citada
inscrición e do tempo dela, non tendo validez,  para estes efectos, ningunha
outra  documentación  achegada  (non  será  admitida  como  acreditación  nin  a
tarxeta de demandante de emprego, nin a de renovación, nin o certificado de
vida  laboral,  etc.).  De  non  presentarse  a  citada  certificación  do  INEM,  a
cualificación neste parágrafo será de 0 puntos.

f) Coñecemento da língua galega, cun máximo de 1 punto.

Puntuaranse  neste  apartado  os  cursos  de  especialización  en  linguaxe
administrativa  galega  e/ou  xurídica,  así  como  o  CELGA  5.  Outorgarase  0.5
puntos polo curso de nivel medio, e 1 punto polo curso de nivel superior ou
CELGA 5.

C) ENTREVISTA CURRICULAR (Máximo 2 puntos)

A entrevista curricular terá como finalidade apreciar o grao de madurez, grao
de formación xeral e técnica, formación e experiencia acreditadas no currículo,
en  relación  coas  funcións  a  desenvolver  no  posto  convocado,  valorándose
principalmente a aptitude e a actitude da persoa aspirante.

A entrevista será obrigatoria, sendo eliminadas do proceso selectivo as persoas
aspirantes que non se presenten a súa realización.

Cualificarase cun máximo de 2 puntos.



A  puntuación  final  do  proceso  selectivo  será  a  resultante  da  suma  das
puntuacións  obtidas  na  proba  teórico  práctica  superada,  coa  suma  das
puntuacións obtidas na fase de concurso e na fase de entrevista.

No caso de empate na puntuación total final, aplicaranse os seguintes criterios
para o desempate:

1) Puntuación pola orde dos parágrafos anteriores.
2) Solicitante de maior idade.

En todos os casos será requisito imprescindible a copia dos documentos que
acrediten  os  méritos  que  alega  o  aspirante.  Os  aspirantes  que  resulten
seleccionados  deberán  aportar  a  documentación  orixinal  para  o  seu  cotexo,
igualmente,   dita  documentación  poderá  ser  requirida  a  tódolos  demais
aspirantes en calquera momento do proceso. 

6º TRIBUNAL CUALIFICADOR:

O Tribunal cualificador estará constituído polos seguintes membros:

Presidente:  D.  Manuel  Vázquez  Fernández,  Interventor  Xeral  do Concello  de
Lugo
Suplente: D.ª  María Baza Podereux, Xefa de Servizo da Oficina de Inspección
Tributaria do Concello de Lugo.
Vogais: 
Titular: D. Rafael Otero Otero, Xefe de Servizo de Informática do Concello de
Lugo
Suplente:  D.  Javier Abelleira Fernández,  Analista programador do Servizo de
Informática do Concello de Lugo.
Titular: D. César Castiñeira Muiña, Axente de Emprego e Desenvolvemento Local
do Concello de Lugo
Suplente:  D.  Juan  Ignacio  Márquez  Gacio,  Técnico  Administración  Xeral  do
Servizo de Facenda Local do Concello de Lugo
Titular: D.ª Isabel Villamor Cabado, Xefa do Servizo de Desenvolvemento Local
do Concello de Lugo.
Suplente: D. Ana Tabarés Martínez, Técnica de Administración Xeral do Servizo
de Contratación do Concello de Lugo
Secretaria: 
Titular:  Justo Díaz Rodríguez, Secretario Xeral do Pleno, en funcións 
Suplente: Mª Jesús López Vázquez, Xefa de Servizo de Fomento

LUGO, 24 de xaneiro de 2024.- O CONCELLEIRO SECRETARIO DA XUNTA DE GOBERNO
LOCAL, MIGUEL FERNÁNDEZ MÉNDEZ.

